
Улсын Их Хурлын дөрөвдэх удаагийн сонгуулийн анхдугаар чуулганы 2004 оны 8 дугаар сарын 18-ны өдөр /Лхагва гариг/-ийн хуралдаан 15 цаг 15 минутад эхлэв.


Хуралдааныг Улсын Их Хурлын дарга Н.Энхбаяр нээж, гишүүдийн ирцийг танилцуулав.  


Нэгдсэн хуралдаанд ирвэл зохих 74 гишүүнээс 71 гишүүн ирж, 95.9 хувийн ирцтэй байв. Үүнд:


Чөлөөтэй: Ч.Улаан


Тасалсан: Ж.Батхуяг, Ж.Наранцацралт


Нэг.Улсын Их Хурлын дэд даргыг сонгох тухай


Уг асуудлын талаар УИХ-ын гишүүн Д.Идэвхтэн МАХН-ын бүлэг хэлэлцэж дуусаагүй тул дараагийн хуралдаанд оруулах санал хэлж, Эх орон-Ардчилал эвслийн бүлгийн дүгнэлтийг Улсын Их Хурлын гишүүн С.Баярцогт танилцуулав.


Н.Энхбаяр:
-Эх орон-Ардчилал эвслээс УИХ-ын дэд даргад нэр дэвшигч С.Оюун гишүүнийг дэмжье.


Зөвшөөрсөн 65


Татгалзсан 1


Бүгд 66


98.4 хувийн саналаар Эх орон-Ардчилал эвслээс УИХ-ын дэд даргад нэр дэвшигч, УИХ-ын гишүүн С.Оюун дэмжигдлээ. 

 
Монгол Улсын Их Хурлын дэд даргаар Улсын Их Хурлын гишүүн Санжаасүрэнгийн Оюуныг сонгосугай гэсэн тогтоолын төслийг батлая.


Зөвшөөрсөн 67


Татгалзсан 1


Бүгд 68


98.4 хувийн саналаар тогтоол батлагдлаа.

 
УИХ-ын дэд даргаар шинээр сонгогдсон УИХ-ын гишүүн Санжаасүрэнгийн Оюунд УИХ-ын гишүүд баяр хүргэж ажилд нь амжилт хүсч, алга ташив.


Уг асуудлыг 15 цаг 26 минутад хэлэлцэж дуусав.


Хоёр.Байнгын хороодын бүрэлдэхүүнийг батлах тухай УИХ-ын тогтоол


Улсын Их Хурлын дарга Н.Энхбаяр Байнгын хорооны бүрэлдэхүүнд орсон гишүүдийг нэрсийг Байнгын хороо тус бүрээр нь уншиж танилцуулав.


Уг асуудалтай холбогдуулан Улсын Их Хурлын гишүүн Ц.Нямдорж, Г.Батхүү, Д.Лүндээжанцан нарын асуусан асуултад УИХ-ын гишүүн С.Оюун, Д.Идэвхтэн, С.Баярцогт нар хариулт өгөв.

 
Н.Энхбаяр:
-Байнгын хорооны бүрэлдэхүүнийг батлах тухай УИХ-ын тогтоолыг батлая.


Зөвшөөрсөн 70


Татгалзсан 0


Бүгд 70


100 хувийн саналаар тогтоол батлагдлаа. 


Улсын Их Хурлын дарга Н.Энхбаяр Монгол Улсын Их Хурлын дэд даргыг сонгох, Байнгын хороодын бүрэлдэхүүнийг батлах тухай УИХ-ын тогтоолуудын эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүдээс санал гарсангүй.


УИХ-ын гишүүд дээрх тогтоолуудын эцсийн найруулгыг сонсов.


Энэ өдрийн хуралдаан 15 цаг 40 минутад өндөрлөв.

ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА


УЛСЫН ИХ ХУРЛЫН ДӨРӨВ ДЭХ УДААГИЙН СОНГУУЛИЙН

 АНХДУГААР ЧУУЛГАНЫ 8 ДУГААР САРЫН 18-НЫ ӨДӨР

/ЛХАГВА ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Н.Энхбаяр:
-Энэ өдрийн амар амгаланг айлтгая. Одоогийн байдлаар Их Хурлын гишүүдийн хуралдааны ирц 78.3 хувь байна. Ингээд 8-р сарын 18-ны өдрийн хуралдааныг нээснийг мэдэгдье. 


Улсын Их Хурлын тухай хуулийн 9-р зүйилйн 2 дахь хэсэгт зааснаар анхдугаар чуулганыхаа өнөөдрийн хуралдаанаар зохион байгуулалтын асуудлаа бид үргэлжлүүлэн хэлэлцэх ёстой. Улсын Их Хурлын дэд дарга нарыг сонгох тухай асуудлыг хэлэлцье гэж та бүхэндээ мэдээлж байна. 


Yндсэн хуулийн 24-р зүйлийн 1 дэх хэсэг, УИХ-ын тухай хуулийн 27.1-д зааснаар нам, эвслийн бүлэг тус бүрээс УИХ-ын дэд даргад нэр дэвшүүлэх ёстой байгаа. Ингээд асуудлаа хэлэлцэж эхэлж байгаа учраас УИХ дахь МАХН-ын бүлгийн саналыг сонсоё. 


Д.Идэвхтэн:
-УИХ-ын гишүүдийн энэ өдрийн амгаланг эрэн мэндчилж байна. УИХ-ын дэд даргад МАХН-ын бүлгээс дэвшүүлэх хүний нэрийг манай нам хэлэлцэж байгаа, хараахан дуусаагүй байна. Тийм учраас дараагийн хуралдаанд асуудлыг шийдвэрлэж танилцуулъя.


Н.Энхбаяр:
-Одоо УИХ дахь Эх орон-Ардчилал эвслийн саналыг танилцуулна. Эрхэм гишүүн Баярцогтыг индэрт урьж байна.


С.Баярцогт:
-УИХ-ын дарга, эрхэм гишүүд ээ,


Монгол Улсын Yндсэн хуулийн 24-р зүйлийн 1 дэх хэсэг, Монгол Улсын Их Хурлын тухай хуулийн 27-р зүйлийн 1 дэх хэсгийг тус тус үндэслэн УИХ-ын дэд даргад УИХ дахь Эх орон-ардчилал эвслийн бүлгээс УИХ-ын гишүүн, УИХ дахь Эх орон-Ардчилал эвслийн бүлгийн дарга Санжаасүрэнгийн Оюуны нэрийг дэвшүүлж байна.


Санжаасүрэнгийн Оюун 1964 онд Улаанбаатар хотод төрсөн, нөхөр хүүхдийн хамт амьдардаг.


С.Оюун нь 1981 онд нийслэлийн ерөнхий боловсролын 23-р дунд сургууль төгссөн, 1987 онд Чехословак улсын Карлын их сургуульд бакалавр, магистрын зэрэгтэйгээр төгссөн, 1992-1996 онд Англи Улсын Кембрижийн их сургуульд докторын зэрэг хамгаалсан, геохимич мэргэжилтэй. Иргэний зориг бүгд найрамдах намын тэргүүн. Зориг сангийн тэргүүний ажлыг тус тус гүйцэтгэдэг.


1988-1990 онд Монгол-Чехословакметалл хамтарсан үйлдвэрт геологичоор, 1990-1991 онд НYБ-ын Хөгжлийн хөтөлбөрт төслийн нарийн бичгийн даргаар, 1996-1998 онд Англи улсын уул уурхайн хайгуулын Рио Тинто компанид тус тус ажиллаж байсан, 1998, 2000, 2004 онд УИХ-ын гишүүнээр сонгогдсон  манай туршлагатай, нэр хүндтэй улс төрчийн нэг билээ. Одоо УИХ дахь Эх орон-Ардчилал эвслийн бүлгийн даргаар ажиллаж байна. 


Англи, орос, чех хэлтэй.


УИХ-ын эрхэм гишүүд та бүхэн Эх орон-Ардчилал эвслийн бүлгээс нэр дэвшигч УИХ-ын гишүүн, УИХ дахь Эх орон-Ардчилал бүлгийн дарга С.Оюуныг дэмжинэ гэдэгт итгэж байна. Баярлалаа.


Н.Энхбаяр:
-УИХ-ын дэд даргад Эх орон-Ардчилал эвслээс нэр дэвшигчид асуулт тавих гишүүд байвал асуултаа тавья. Асуулт тавих гишүүд байна уу? байхгүй байна. Ингээд асуултыг хаая. УИХ-ын дэд даргад нэр дэвшигчийн талаар үг хэлэх гишүүн байгаа бол үг хэлэхийг урьж байна. Байхгүй байна. 


Монгол Улсын Yндсэн хуулийн 24-р зүйлийн 1 дэх хэсэгт зааснаар УИХ-ын дэд даргыг сонгох санал хураалтыг явуулъя. Санал хураалтыг илээр гар өргөж явуулахаар зохион байгуулна. Ингээд Эх орон-Ардчилал эвслээс УИХ-ын дэд даргад нэр дэвшигч Оюун гишүүнийг дэмжье гэсэн саналаар санал хураалтыг явуулъя. Дэмжиж байгаа гишүүд гараа өргөхийг хүсч байна.


Зөвшөөрсөн 65


Татгалзсан 1


Бүгд 66


98.4 хувийн саналаар Эх орон-Ардчилал эвслээс УИХ-ын дэд даргад нэр дэвшигч Оюун гишүүнийг дэмжсэн ийм санал хураалтын дүн гарч байна. 


УИХ-ын дэд даргыг сонгох тухай УИХ-ын тогтоолыг батлах ёстой. Ингээд уг тогтоолыг илээр гаргаж өргөж батлах ажил явагдана. Ингээд тогтоолыг батлах саналтай гишүүд гараа өргөхийг хүсч байна. Би тогтоолоо уншчихъя. Монгол Улсын Yндсэн хуулийн 24-р зүйийн 1 дэх хэсэг, Монгол Улсын Их Хурлын тухай хуулийн 9-р үзүйлийн 2 дахь хэсгийн 2 дахь заалт, санал хураалтын дүнг үндэслэн Монгол Улсын Их Хурлаас ТОГТООХ нь:


Монгол Улсын Их Хурлын дэд даргаар Улсын Их Хурлын гишүүн Санжаасүрэнгийн Оюуныг сонгосугай гэсэн ийм тогтоолын төсөл байгаа. Ингээд уг тогтоолыг батлая гэсэн саналтай гишүүд гараа өргөхийг хүсч байна.


Зөвшөөрсөн 67


Татгалзсан 1


Бүгд 68


98.4 хувийн саналаар уг тогтоол батлагдаж байна. Ингээд УИХ-ын дэд даргаар шинээр сонгогдсон УИХ-ын гишүүн Санжаасүрэнгийн Оюунд УИХ-ын гишүүдийнхээ өмнөөс баяр хүргэж ажилд нь амжилт хүсье. /алга ташив/


Дараагийн асуудалдаа оръё. Байнгын хорооны бүрэлдэхүүний талаар УИХ-ын тогтоол батлах ёстой. Байнгын хорооны бүрэлдэхүүний талаар УИХ дахь нам, эвслээс, мөн УИХ-ын гишүүн Жаргалсайхан, Амаржаргал, Оюхүү, Санжмятав нараас байнгын хороонд гишүүнээр орох саналаа УИХ-ын даргад албан ёсоор гаргасан байгаа. Ингээд УИХ-ын чуулганы хуралдааны дэгийн 3-ын 1-д зааснаар Байнгын хорооны бүрэлдэхүүний тогтоолыг батлая. Тогтоолыг уншиж өгье. Олон нэр байгаа учраас нэлээн удаан унших байх, тэрнийг та бүхэн маань тэвчиж сонсох байхаа гэж найдаж байна.


УИХ-ын тогтоолын төсөл. УИХ-ын Байнгын хорооны бүрэлдэхүүний тухай. МУИХ-ын тухай хуулийн 28-р зүйлийн 1 дэх хэсгийг үндэслэн Монгол Улсын Их Хурлаас ТОГТООХ нь:


Монгол Улсын Их Хурлын байнгын хороодыг дараахь бүрэлдэхүүнтэйгээр байгуулсугай.


1.Аюулгүй байдал, гадаад бодлогын байнгын хороо, нийт гишүүдийн тоо 23-аар санал орж ирж байна.

1. Чилхаажавын Авдай

2. Ринчиннямын Амаржаргал

3. Дашжамцын Арвин

4. Цогтын Батаа

5. Батын Батбаатар

6. Сүхбаатарын Батболд

7. Жамъяндоржийн Батхуяг

8. Бадмаанямбуугийн Бат-Эрдэнэ

9. Дашдэмбэрэлийн Бат-Эрдэнэ

10. Төгсжаргалын Ганди

11. Раднаасүмбэрэлийн Гончигдорж

12. Цэндийн Мөнх-Оргил

13. Бүдээгийн Мөнхтуяа

14. Кадырын Сайраан

15. Аукетайн Мурат

16. Лувсангийн Одончимэд

17. Санжаасүрэнгийн Оюун

18. Мишигийн Сономпил

19. Дэндэвийн Тэрбишдагва

20. Цэрэнхүүгийн Шаравдорж

21. Нямаагийн Энхболд

22. Мэндсайханы Энхсайхан

23. Ономоогийн Энхсайхан гэсэн ийм нэрс байна.

 
2.Байгаль орчин, хөдөөгийн хөгжлийн байнгын хороо, нийт 22 гишүүн байна.

1.Рагчаагийн Бадамдамдин

2.Түнжингийн Бадамжунай

3. Агыпарын Бакей

4.Цогтын Батаа

5.Батжаргалын Батбаяр

6.Сундуйн Батболд

7.Эрдэнийн Бат-Yүл

8.Гаваагийн Батхүү

9.Ламжавын Гүндалай

10.Цэрэндашийн Дамиран

11.Гомбожавын Занданшатар

12.Мөнхчулууны Зоригт

13.Рэгжийбуугийн Нямсүрэн

14.Доржийн Одбаяр

15.Дүрзээгийн Одхүү

16.Чойжамцын Раднаа

17.Раднаабазарын Раш

18.Кадырын Саираан

19.Ядамсүрэнгийн Санжмятав

20.Чойнзонгийн Содномцэрэн

21.Дэндэвийн Тэрбишдагва

22.Цэгмидийн Цэнгэл

 
3/Нийгмийн бодлогын байнгын хороо:

1.Чилхаажавын Авдай

2.Горчинсүрэнгийн Адъяа

3.Эрдэнийн Бат-Yүл

4.Халтмаагийн Баттулга

5.Бадмаанямбуугийн Бат-Эрдэнэ

6.Дашдэмбэрэлийн Бат-Эрдэнэ

7.Төгсжаргалын Ганди

8.Лүймэдийн Гансүх

9.Лувсаннямын Гантөмөр

10.Даваажавын Ганхуяг

11.Самбуугийн Ламбаа

12.Лувсангийн Одончимэд 

13.Санжаасүрэнгийн Оюун

14.Раднаабазарын Раш

15.Цэндийн Сүхбаатар

16.Данзандаржаагийн Туяа

17.Аюурзанын Цанжид

18.Равжихийн Эрдэнэбүрэн

19.Баатарын Эрдэнэсүрэн

 
4/Төрийн байгуулалтын байнгын хороо:

1.Горчинсүрэнгийн Адъяа

2.Лувсаннямын Гантөмөр


3.Нямжавын Батбаяр

4.Сундуйн Батболд

5.Цэвэлмаагийн Баярсайхан

6.Надмидын Баяртсайхан

7.Сангажавын Баярцогт


8.Рэнцэнгийн Буд

9.Долцонгийн Дондог

10.Дамдины Дэмбэрэл

11.Долоонжингийн Идэвхтэн

12.Самбуугийн Ламбаа

13.Данзангийн Лүндээжанцан

14.Аукетайн Мурат

15.Жанлавын Наранцацралт

16.Цэндийн Нямдорж

17.Дүрзээгийн Одхүү

18.Сайнбуянгийн Отгонбаяр

19.Ядамсүрэнгийн Санжмятав

20.Мишигийн Сономпил

21.Аюурзанын Цанжид

22.Ухнаагийн Хүрэлсүх

23.Баатарын Эрдэнэсүрэн

5/Төсвийн байнгын хороо:

1.Ринчиннямын Амаржаргал

2.Цэвэлмаагийн Баярсайхан

3.Рагчаагийн Бадамдамдин

4.Түнжингийн Бадамжунай

5. Агыпарын Бакей

6.Надмидын Баяртсайхан

7.Сангажавын Баярцогт

8.Долцонгийн Дондог

9.Дамдины Дэмбэрэл

10.Базарсадын Жаргалсайхан

11.Мөнхчулууны Зоригт
12.Жанлавын Наранцацралт

13.Сайнбуянгийн Отгонбаяр

14.Түвдэнгийн Очирхүү

15.Лханаасүрэнгийн Пүрэвдорж

16.Чойжамцын Раднаа

17.Цэндийн Сүхбаатар

18.Данзандаржаагийн Туяа

19.Чүлтэмийн Улаан

20.Батаагийн Цэрэнбалжир

21.Нямаагийн Энхболд

22.Бадарчийн Эрдэнэбат

6/Хууль зүйн байнгын хороо:

1.Батын Батбаатар

2.Халтмаагийн Баттулга

3.Раднаасүмбэрэлийн Гончигдорж

4.Цэрэнгийн Жаргал

5.Базарсадын Жаргалсайхан

6.Данзангийн Лүндээжанцан

7.Цэндийн Мөнх-Оргил

8.Цэндийн Нямдорж

9.Рэгжийбуугийн Нямсүрэн

10.Доржийн Одбаяр

11.Ухнаагийн Хүрэлсүх

12.Цэрэнхүүгийн Шаравдорж

13.Мэндсайханы Энхсайхан

14.Равжихийн Эрдэнэбүрэн

7/Эдийн засгийн байнгын хороо:

1.Дашжамцын Арвин

2.Батжаргалын Батбаяр

3.Нямжавын Батбаяр

4.Сүхбаатарын Батболд

5.Жамъяндоржийн Батхуяг

6.Рэнцэнгийн Буд

7.Лүймэдийн Гансүх

8.Даваажавын Ганхуяг

9.Ламжавын Гүндалай

10.Цэрэндашийн Дамиран


11.Цэрэнгийн Жаргал

12.Гомбожавын Занданшатар


13.Долоонжингийн Идэвхтэн


14.Бүдээгийн Мөнхтуяа

15.Түвдэнгийн Очирхүү

16.Лханаасүрэнгийн Пүрэвдорж

17.Чойнзонгийн Содномцэрэн

18.Батаагийн Цэрэнбалжир

19.Чүлтэмийн Улаан

20.Цэгмидийн Цэнгэл

21.Ономоогийн Энхсайхан

 
22.Бадарчийн Эрдэнэбат ийм нэрс ирсэн байна. Ингээд Их Хурлын чуулганы хуралдааны дэгийн 3-ын 1-д зааснаар Байнгын хорооны бүрэлдэхүүний тухай тогтоолыг батлая гэсэн саналыг оруулж байна. Асуулт байна уу?

 
Ц.Нямдорж:
-Би Аюулгүй байдал, гадаад бодлогын байнгын хороонд нэр өгсөн юм. Энд нь алга байна. Нэг гишүүн хоёр байнгын хороонд байх зарчим барьсан юм болов уу, яасан юм бол.


Н.Энхбаяр:
-Тиймээ.Нямдорж гишүүний нэр хоёр байнгын хороон дээр бичсэн байна. Тэгвэл 2 гэж байсан тэр зарчмынхаа дагуу. Дараа 3-т бичүүлэх тйим магадлал байгаа. Өөр асуулттай гишүүн байна уу?


Г.Батхүү:
-Би хоёрдахь байнгын хороо нь Эдийн засгийн байнгын хороон дээр байгаа юм, жагсаалтанд алга байна.


Н.Энхбаяр:
-Батхүү гишүүнийг Эдийн засгийн байнгын хороонд 2 дахь байнгын хороо гээд ингээд оруулъя.


Д.Лүндээжанцан:
-Намын бүлгийн төлөөллүүдээс энэ тэнцвэртэй парламентын бүрэлдэхүүнтэй нөхцөлд энэ байнгын хороодын бүрэлдэхүүний намуудын төлөөллийн тоог яаж харгалзсан бэ гэдэг асуултыг асуумаар байна.


Бас хэнээс асуухаа мэдэхгүй байна. Би тоолж чадсангүй, ялангуяа төсвийн асуудлыг хэлэлцэхэд юм гараад байдаг л даа, ер нь тооны хувьд ойролцоо байх асуудал бол ерөнхий бас нэг зарчим баймаар байна. Тэгэхээр энэ намын бүлгүүд энэ дээр яаж ажилласан бэ гэдэг асуудал байна, хэд хэдийн харьцаатай байна.


С.Оюун:
-Энэ дээр аль боолхоор тэнцвэртэй тооны төлөөлөл оруулах дээр аль аль бүлэг нь ажилласан гэж ойлгож болно. Яг мэдээж 50, 50 хувь оруулахад бас хэцүү, тэгээд хүмүүсийн саналыг бас харгалзсан, аль боолхоор тэнцвэртэй байлгахыг хичээсэн.


Д.Идэвхтэн:
-Манай бүлэг 36 гишүүнтэй, Их Хурлын дарга өөрөө байнгын хороонд ордоггүй, 35 гишүүн байгаа. Хоёр байнгын хороо гэх юм бол 70 хүний нэрс бичиж таарч байгаа л даа. Аюулгүй байдлын байнгын хороонд 10, Байгаль орчин, хөдөөгийн хөгжлийн байнгын хороонд 10 гишүүн, Нийгмийн бодлогын байнгын хороонд 10, төрийн байгуулалтын байнгын хороонд 12, Төсвийн байнгын хороонд 11, Хууль зүйн байнгын хороонд 7, Эдийн засгийн байнгын хороонд 10 гээд ингээд их тэнцвэртэй хуваарилалт болсон байгаа. Голдуу гишүүдийнхээ саналыг үндэслэж ийм тоо гарч ирсэн.


С.Баярцогт:
-Бүлэг дээр Байнгын хороодын нэрийг ярьж байхад одоогийн байдлаар тэнцвэр нь жаахан алдагдсан байнгын хороо бол Төрийн байгуулалтын байнгын хороо, Хууль зүйн байнгын хороо байгаа. Тэгэхээр 10 байнгын хороотой болсон нөхцөлд ажлын хэсгүүд дээр ярилцаад ер нь байнгын хороог ижил тэнцүү байх тэр зарчмыг нь баримталбал яасан юм бэ гэсэн ийм саналтай байгаа. Өөрөөр хэлбэл нэг гишүүн 3 байнгын хороонд орж болж байгаа нөхцөлд 1 үндсэн хороотой, 2 туслах байдаг юмуу, нэмэлт хороотойгоор ингэж зохион байгуулагдах нь зүйтэй.


Тийм учраас одоо бол эхний ээлжинд Их Хурлын гишүүдийн өөрсдийнх нь өгсөн саналын дагуу ингэж зохион байгуулъя гэсэн ийм санал дээр тогтсон байгаа. 


Н.Энхбаяр:
-Баярлалаа, өөрөөр хэлбэл бүлгүүд уулзаж тохирсныхоо дагуу аль болохоор тэнцвэртэй төлөөлөлтэй байхаар байнгын хорооддоо гишүүдийнхээ нэрсийг оруулсан байна. Мэдээжийн хэрэг бие дааж нэр дэвшиж байгаа Их Хурлын гишүүнээр сонгогдсон гишүүд, мөн Бүгд найрамдах намын төлөөлөл Их Хурлын гишүүн Жаргалсайхан нар өөрсдийнхөө саналаар байнгын хороодуудаа сонгосон байгаа гэдгийг бас дахин танилцуулчихъя.


Ингээд УИХ-ын байнгын хорооны бүрэлдэхүүний тухай тогтоолыг батлая гэсэн саналтай гишүүд гараа өргөхийг урьж байна.


Зөвшөөрсөн 70


Татгалзсан 1


Бүгд 70


100 хувийн саналаар тогтоол батлагдлаа. Ингээд сая баталсан УИХ-ын тогтоолуудын эцсийн найруулгыг тараасан байгаа. Тийм учраас эцсийн найруулгатай холбоотой саналтай гишүүн байвал саналыг сонсоё. Саяны өөрчлөлтүүдийг оруулаад эцсийн найруулгаа сонсож байна. Санал байна уу? байхгүй байна. Ингээд саяны баталсан Их Хурлын тогтоолуудын эцсийн найруулгыг сонслоо.


Байнгын хороодын дарга нарыг сонгох асуудлыг чуулганы хуралдаанаар хэлэлцүүлэх бэлтгэл хангах ёстой. Мөн УИХ дахь нам, эвслийн бүлгээс дэд даргыг нэр дэвшүүлж сонгуулах ажил МАХН-ын бүлэгтэй холбоотойгоор байна, энэ ажил явуулах бололцоог хангах үүднээс анхдугаар чуулганы өнөөдрийн хуралдааныг өндөрлөж байна.


Маргааш үдээс өмнө манай тамгын газрынхан цагийн хуваарь тараана, үдээс өмнө тамгын газраас гаргасан хуваарийн дагуу байнгын хороод хуралдаад байнгын хороодынхоо дарга нарыг нэр дэвшүүлэх ёстой. Ингээд маргааш 15 цаг хүртэл хуралдааныг өндөрлөж байна. Маргааш 15 цагаас хуралдаан эхлэхээр байгаа гэдгийг та бүхэнд зарлая.


СОРОНЗОН ХАЛЬСНААС БУУЛГАСАН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

